
SOLIQ MAʻMURCHILIGINI RAQAMLASHTIRISH 
VA RIVOJLANTIRISH ORQALI YASHIRIN 

IQTISODIYOT 
 KOʻLAMINI QISQARTIRISH YOʻLLARI

Mamatkulov Salimjon Raxmonkulovich 
Toshkent davlat iqtisodiyot universiteti mustaqil izlanuvchisi

ORCID: 0009-0007-0188-6877
E-mail: mamatqulov.salim.1983@gmail.com

Annotatsiya. Ushbu maqolada Oʻzbekistonda yashirin iqtisodiyot koʻlamini qisqartirishga qaratilgan soliq maʻmurchiligini 
takomillashtirish boʻyicha uchta oʻzaro bogʻliq ilmiy yangilik tahlil qilinadi. Birinchi yangilik majburiy raqamli markirovka 
tizimini onlayn nazorat-kassa texnikasi (ONKT) bilan integratsiya qilish, Soliq qoʻmitasi tarkibida hududlararo inspeksiya 
tashkil etish va masofaviy soliq tekshiruvini joriy etishni oʻz ichiga oladi. Ikkinchi yangilik yakka tartibdagi tadbirkorlar 
(YATT) hamda oʻzini oʻzi band qilgan shaxslar uchun yillik aylanmasi 1,0 mlrd soʻmgacha boʻlgan subyektlarga 1 foizlik 
aylanmadan olinadigan soliq (AOS) stavkasini belgilash, shuningdek, raqamli platformalar orqali toʻlovlarni qabul qilishda 
maxsus QR-kod mavjudligini majburiy talab sifatida joriy etishni қамраб олади. Uchinchi yangilik AOS toʻlovchilarining 
qoʻshilgan qiymat soligʻi (QQS) tizimiga oʻtishini ragʻbatlantirish мақсадида бир йиллик foyda soligʻidan ozod etish, 
jarimalardan muvaqqat ozod qilish hamda buxgalteriya xarajatlarini soliqdan chegirib tashlash kabi imtiyozlar majmuasini 
joriy etishдан iborat. Empirik tahlil Soliq qoʻmitasining 2020–2026-yillar maʻlumotlari asosida amalga oshirilgan. Natijalar 
shuni koʻrsatadiki, мазкур uchta yangilik Oʻzbekiston Respublikasi Prezidentining tegishli qarorlari asosida amaliyotga 
joriy etilgan boʻlib, soliq bazasini kengaytirish, yashirin realizatsiyani qisqartirish va budjet tushumlarini oshirishда sezilarli 
ijobiy taʼsir koʻrsatmoqda.

Kalit soʻzlar: yashirin iqtisodiyot, soliq maʻmurchiligi, raqamli markirovka, onlayn nazorat-kassa texnikasi (ONKT), yakka 
tartibdagi tadbirkor (YATT), aylanmadan olinadigan soliq (AOS), qoʻshilgan qiymat soligʻi (QQS), ragʻbatlantirish choralari, 
masofaviy soliq tekshiruvi.
Abstract. This article analyzes three interrelated scientific innovations aimed at improving tax administration in order to 
reduce the scale of the shadow economy in Uzbekistan. The first innovation includes the integration of the mandatory 
digital labeling system with online cash register equipment (OCRT), the establishment of an interregional inspection within 
the structure of the Tax Committee, and the introduction of remote tax audits. The second innovation involves introducing 
a 1 percent turnover tax (TT) rate for individual entrepreneurs and self-employed persons with an annual turnover of up 
to 1.0 billion UZS, as well as making the presence of a special QR code mandatory when accepting payments through 
digital platforms. The third innovation consists of implementing a package of incentives to encourage turnover tax payers 
to transition to the value-added tax (VAT) system, including exemption from profit tax for one year, temporary exemption 
from penalties, and deduction of accounting expenses from taxable income. The empirical analysis is based on data from 
the Tax Committee for the years 2020–2026. The findings indicate that all three innovations have been implemented 
through the relevant resolutions of the President of the Republic of Uzbekistan and are having a significant positive impact 
on expanding the tax base, reducing hidden sales, and increasing budget revenues.

Key words: shadow economy, tax administration, digital labeling, online cash register equipment (OCRT), individual 
entrepreneur, turnover tax (TT), value-added tax (VAT), incentive measures, remote tax audit.
Аннотация. В данной статье анализируются три взаимосвязанных научных нововведения, направленных на 
совершенствование налогового администрирования с целью сокращения масштабов теневой экономики в 
Узбекистане. Первое нововведение включает интеграцию системы обязательной цифровой маркировки с онлайн-
контрольно-кассовой техникой (ОНКТ), создание межрегиональной инспекции в структуре Налогового комитета 
и внедрение дистанционной налоговой проверки. Второе нововведение предусматривает установление ставки 
налога с оборота (НСО) в размере 1 процента для индивидуальных предпринимателей и самозанятых лиц с

годовым оборотом до 1,0 млрд сумов, а также введение обязательного требования наличия специального 
QR-кода при приёме платежей через цифровые платформы. Третье нововведение связано с внедрением 
комплекса льгот для стимулирования перехода плательщиков НСО на систему налога на добавленную стоимость 
(НДС), включая освобождение от налога на прибыль сроком на один год, временное освобождение от штрафов 
и вычет бухгалтерских расходов из налогооблагаемой базы. Эмпирический анализ проведён на основе данных 
Налогового комитета за 2020–2026 годы. Результаты показывают, что все три нововведения были внедрены в 
практику на основании соответствующих решений Президента Республики Узбекистан и оказывают значительное 
положительное влияние на расширение налоговой базы, сокращение теневой реализации и увеличение 
бюджетных поступлений.

Ключевые слова: теневая экономика, налоговое администрирование, цифровая маркировка, онлайн-контрольно-
кассовая техника (ОНКТ), индивидуальный предприниматель, налог с оборота (НСО), налог на добавленную 
стоимость (НДС), меры стимулирования, дистанционная налоговая проверка.

K I R I S H
Yashirin iqtisodiyotni qisqartirish jahon iqtisodiyoti, shu jumladan, rivojlanayotgan mamlakatlar uchun 

ustuvor fiskal muammo bo‘lib qolmoqda. Xalqaro valyuta jamg‘armasi (IMF) ma’lumotlariga ko‘ra, yashirin 
iqtisodiyot ulushi rivojlanayotgan mamlakatlarda yalpi ichki mahsulotning (YaIM) o‘rtacha 25–35 foizini tashkil 
etadi, bu esa davlat budjetlarining soliq daromadlarida yirik hajmdagi yo‘qotishlarga olib keladi (Medina & 
Schneider, 2018). Soliq ma’murchiligini modernizatsiya qilish va raqamlashtirish esa yashirin aylanmalarni 
qisqartirishning isbotlangan yo‘li sifatida keng tan olingan.

O‘zbekistonda so‘nggi yillarda soliq islohotlari intensiv sur’atlarda amalga oshirilmoqda. Elektron hisob-
fakturalar, onlayn nazorat-kassa texnikasi va raqamli markirovka tizimlari joriy etilishi bilan birga, soliq solish 
bazasini kengaytirish hamda yashirin iqtisodiyotni jilovlash bo‘yicha muhim institutsional choralar ko‘rilmoqda. 
Biroq tadqiqotlar shuni ko‘rsatadiki, norasmiy iqtisodiy munosabatlar ayrim tarmoqlar va subyektlar qatlamida 
— xususan, mayda savdogarlar, yakka tartibdagi tadbirkorlar va o‘zini o‘zi band qilgan shaxslar orasida — 
saqlanib qolmoqda (Giyosov, 2024).

Mavjud adabiyotlarda raqamli markirovka tizimlarining soliq bazasiga ta’siri (Monteiro & Assunção, 2009; 
Aghion et al., 2016), kichik biznesda soliq yuki va norasmiylashuv o‘rtasidagi bog‘liqlik (Schneider & Buehn, 
2018) hamda rag‘batlantirish choralari orqali soliq muvofiqligini oshirish (Alm et al., 1992) tadqiq etilgan. Biroq 
Markaziy Osiyo kontekstida, xususan O‘zbekistonda, uchta o‘zaro bog‘liq instrument — raqamli markirovka 
nazorati, kichik biznes uchun soddalashtirilgan soliq rejimi va QQSga o‘tish rag‘batlantirishlari — ning 
birgalikdagi ta’siri empirik jihatdan yetarlicha o‘rganilmagan. Ushbu bo‘shliqni to‘ldirish mazkur maqolaning 
asosiy maqsadini belgilaydi.

Maqolaning maqsadi: Birinchidan, majburiy raqamli markirovka tizimini ONKT bilan integratsiya qilish va 
masofaviy nazoratni joriy etish;

Ikkinchidan, YATT va o‘zini o‘zi band qilgan shaxslar uchun 1 foizlik AOS stavkasini hamda majburiy 
QR-kod tizimini joriy etish;

Uchinchidan, AOS to‘lovchilarining QQSga o‘tishini rag‘batlantirish mexanizmlari bo‘yicha ilmiy takliflarni 
baholash hamda ularning budjet va iqtisodiy samaradorligini tahlil qilishdan iborat. Mazkur uchta taklif muallif 
tomonidan dissertatsiya doirasida ishlab chiqilgan bo‘lib, tegishli davlat qarorlari orqali amaliyotga joriy etilgan.

M A V Z U G A  O I D  A D A B I Y O T L A R  S H A R H I
Yashirin iqtisodiyotni o‘lchash va uning omillarini aniqlashga bag‘ishlangan muhim nazariy asos Schneider 

va Buehn (2018), Feige (1979) hamda Lippert va Walker (1997) ishlarida yaratilgan. Mazhar va Méon (2017) 
soliq yukining oshishi yashirin iqtisodiyotni kengaytirishga olib kelishini empirik jihatdan isbotlagan. Dreher va 
Schneider (2010) esa korrupsiya va soya iqtisodiyoti o‘rtasidagi o‘zaro bog‘liqlikni ko‘rsatib bergan.

Raqamli texnologiyalarning soliq ma’murchiligidagi roli tobora katta ahamiyat kasb etmoqda. Monteiro va 
Assunção (2009) Braziliya tajribasi asosida byurokratik soddalashtirish hamda soliq yukini kamaytirish norasmiy 
sektordagi subyektlarning rasmiy iqtisodiyotga chiqishini sezilarli darajada rag‘batlantirishini ko‘rsatgan. Aghion 
va boshqalar (2016) esa soliq yuki, korrupsiya va iqtisodiy o‘sish o‘rtasidagi aloqani tadqiq qilib, past soliq 
stavkalari iqtisodiy faollikni rag‘batlantirishi va soliq bazasini kengaytirishga xizmat qilishini ta’kidlaydi.

O‘zbekiston kontekstida Niyazmetov (2016) soliq yukini optimallashtirish bo‘yicha nazariy-uslubiy asosni 
ishlab chiqqan. Giyosov (2024) yashirin daromadlar ko‘lamini qisqartirishda soliq ma’murchiligining konseptual 
asoslarini tahlil qilib, raqamlashtirish va rag‘batlantirish choralarining kombinatsiyasi eng yuqori samara 
berishini asoslagan. Toshmatov (2022) esa raqamli iqtisodiyotning budjet daromadlari manbalari kengayishiga 
ta’sirini o‘rgangan.

Shunday qilib, mavjud adabiyotlar raqamlashtirishning ijobiy ta’sirini umumiy darajada isbotlagan bo‘lsa-da, 
O‘zbekistonda majburiy markirovka, kichik biznes uchun soddalashtirilgan soliq rejimi hamda QQSga o‘tish 
rag‘batlantirishlarining birgalikdagi empirik baholanishi ilmiy tadqiqot bo‘shlig‘i bo‘lib qolmoqda.

T A D Q I Q O T  M E T O D O L O G I YA S I
Tadqiqot empirik ma’lumotlar tahlili, siyosat baholash hamda qiyosiy iqtisodiy tahlil metodologiyasiga 

asoslanadi. Birlamchi ma’lumot manbai sifatida O‘zbekiston Respublikasi Soliq qo‘mitasining 2020–2026-
yillar oralig‘idagi statistik ma’lumotlari, hududlar kesimidagi YATT soni va soliq tushumlari, raqamli markirovka 
tizimida qayd etilgan operatsiyalar hamda moliyaviy jarimalar bazasi foydalanilgan.

Tahlil metodlari quyidagilarni o‘z ichiga oladi: (1) dinamik qiyosiy tahlil — vaqt kesimida ko‘rsatkichlar 
o‘zgarishini kuzatish; (2) hududlararo solishtirish — iqtisodiy geografiya va soliq ma’murchiligi ko‘rsatkichlarini 
hududlar bo‘yicha taqqoslash; (3) siyosat hodisasi tahlili — qarorlar kuchga kirgunga qadar va undan keyingi 
davrlar ko‘rsatkichlarini solishtirish; (4) normativ-huquqiy tahlil — tegishli Prezident qarorlari va Soliq kodeksining 
tegishli moddalari o‘rganish orqali tahlil qilish.

Qiyosiy asos sifatida Angliya, Fransiya, Germaniya, Belgiya kabi rivojlangan davlatlar hamda Braziliya 
tajribasi o‘rganilgan. Ma’lumotlarning ishonchliligi Soliq qo‘mitasining rasmiy ma’lumotnomasi (30/3-108069-
son, 23.09.2025) bilan tasdiqlangan. Tadqiqot uch yangilik bo‘yicha alohida-alohida, biroq o‘zaro bog‘liq tahlil 
olib boradi, so‘ngra ularning kombinatsiyalangan samarasi baholanadi.

T A H L I L  V A  N A T I J A L A R
Majburiy raqamli markirovka tizimini takomillashtirish va masofaviy nazoratni joriy etish
Raqamli markirovka tizimi tovar harakatini ishlab chiqarishdan tortib chakana realizatsiyagacha yagona 

axborot muhitida kuzatish imkonini beradi. O‘zbekistonda 2021-yildan boshlab bosqichma-bosqich joriy 
etilayotgan majburiy raqamli markirovka tizimi quyidagi tovar guruhlarini qamrab oladi: tamaki va alkogol 
mahsulotlari (2021-yil yanvar), pivo mahsulotlari (2021-yil aprel), maishiy texnika va dori vositalari (2022-yil), 
suv hamda salqin ichimliklar (2024-yil mart).

Tadqiqot natijalari shuni ko‘rsatadiki, raqamli markirovka tizimida chakana savdo bosqichida eng ko‘p 
ishtirokchilar qayd etilgan. Alkogol mahsulotlari bo‘yicha 10 696 ta, maishiy texnika bo‘yicha 89 898 ta chakana 
savdo nuqtasi tizimda ro‘yxatdan o‘tgan. Bu holat nazorat qamrovining keng ekanligini ko‘rsatadi, biroq ayni 
paytda kuzatuv mexanizmlarining samarali ishlashini ta’minlash muhimligini ham anglatadi (1-jadval).

1-jadval. Majburiy raqamli markirovkalanadigan mahsulotlar aylanmasi ishtirokchilari soni1

byudjet Ishlab chiqarish Importyor Ulgurji savdo Chakana savdo

Tamaki mahsulotlari 20 79 124 10 274

Alkogol mahsulotlari 70 77 379 10 696

Pivo mahsulotlari 47 43 768 8 888

Maishiy texnika 307 1943 601 89 898

Dori vositalari va tibbiy 
buyumlar 368 922 1006 10 696

Suv va salqin ichimliklar 270 363 33 13 922

Amaliy tahlil ko‘rsatdiki, raqamli markirovka joriy etilganiga qaramasdan, ayrim hollarda: (a) markirovka 
kodisiz yoki avval foydalanilgan kodlar orqali realizatsiya qilish; (b) ONKT orqali chek shakllantirishda 
qoidabuzarliklarga yo‘l qo‘yish holatlari uchrab turmoqda. Bu holat, ayniqsa, alkogol va tamaki mahsulotlari 
segmentida keng tarqalgan bo‘lib, 2022-yilda mos ravishda 165,5 mlrd so‘m va 12,3 mlrd so‘m miqdorida 
moliyaviy jarimalar qo‘llanilishiga sabab bo‘lgan (2-jadval).

1	  Manba: Oʻzbekiston Respublikasi Soliq qoʻmitasi maʻlumotlari asosida muallif tomonidan tuzilgan. 

2-jadval. 2022–2024-yillarda raqamli markirovka qoidalari buzilishi uchun qoʻllanilgan moliyaviy jarimalar (mlrd. 
soʻm)2

Mahsulot guruhi 2022-y. (mlrd. soʻm) 2023-y. (mlrd. soʻm) 2024-y. (mlrd. soʻm)

Tamaki mahsulotlari 12,3 0,6 0,2

Alkogol mahsulotlari 165,5 201,4 1,1

Pivo mahsulotlari 0,8 0,0 0,0

Maishiy texnika 0,0 0,0 0,6

Dori vositalari va tibbiy buyumlar 0,0 0,0 0,9

Suv va salqin ichimliklar 0,0 0,0 0,0

Alkogol bo‘yicha jarimalarning 2024-yilda 1,1 mlrd so‘mgacha pasayishi qoidabuzarliklarning kamaygani 
yoki nazoratning kuchayishi natijasida tartib-intizomning yaxshilangani bilan izohlanadi. Shu asosda quyidagi 
uch yo‘nalishli taklif ishlab chiqildi va asoslandi:

– Soliq qo‘mitasi tuzilmasida raqamli markirovka qoidalariga rioya etilishini nazorat qiluvchi hududlararo 
soliq inspeksiyasini tashkil etish;

– Majburiy raqamli markirovkalanadigan mahsulotlarni chakana realizatsiya qilishda faqat amaldagi (avval 
ishlatilmagan) markirovka kodi kiritilgandan keyingina ONKT tomonidan kassa cheki shakllantirilishi; avval 
foydalanilgan kodlar kiritilganda esa chek berilishi avtomatik ravishda bloklanishi;

– Raqamli markirovka qoidalarini buzish holatlarini aniqlashda soliq organlarining axborot tizimlari orqali 
masofaviy soliq tekshiruvini joriy etish.

Ushbu taklif O‘zbekiston Respublikasi Prezidentining 2025-yil 23-maydagi PQ-190-son “Majburiy raqamli 
markirovkalash tizimi samaradorligini oshirishga qaratilgan qo‘shimcha chora-tadbirlar to‘g‘risida”gi qarori bilan 
amaliyotga joriy etildi. ONKT soni dinamikasi ham ijobiy tendensiyani ko‘rsatmoqda. 2019–2025-yillar davomida 
ushbu ko‘rsatkich barqaror o‘sish yo‘nalishida bo‘lgan. Chakana savdo va xizmat ko‘rsatish sektorida ONKT 
orqali realizatsiya qilingan savdo hajmi 2024–2025-yillarda inflyatsiya sur’atidan yuqori tezlikda o‘sganligi 
raqamlashtirish choralarining real ta’siridan dalolat beradi.

O‘zbekistonda yakka tartibdagi tadbirkorlar (YATT) va o‘zini o‘zi band qilgan shaxslar kichik biznesning 
muhim tarkibiy qismini tashkil etadi. 2025-yil holatiga ko‘ra, YATT soni Toshkent shahri, Samarqand, Farg‘ona, 
Toshkent viloyati va Andijon viloyatida eng yuqori ko‘rsatkichga ega. Hududiy konsentratsiyaning yuqori bo‘lishi 
ushbu segmentda soliq ma’murchiligi mexanizmlarini aniq maqsadli yo‘naltirish imkonini beradi.

Amaldagi tartibda qat’iy belgilangan miqdorda jismoniy shaxslardan olinadigan daromad solig‘i (JSHDS) 
to‘lash tartibi hamda realizatsiyadan daromadi 100 mln so‘mdan oshmagan o‘zini o‘zi band qilgan shaxslarning 
AOSdan ozod etilishi amalda aylanmani sun’iy ravishda chegarada ushlab turish, ya’ni real aylanmani yashirish 
uchun iqtisodiy rag‘bat yaratishi mumkinligi aniqlanadi. Chunki 100 mln so‘m chegarasidan oshishi soliq yukining 
oshishiga olib keladi va bu holat norasmiy aylanmaga yo‘l ochadi.

Ushbu muammoni bartaraf etish maqsadida quyidagi yangiliklar asoslandi:
– YATT va o‘zini o‘zi band qilgan shaxslar uchun qat’iy miqdordagi JSHDS to‘lash tartibi hamda 100 mln 

so‘mlik AOSdan ozod etish tartibini bekor qilish;
– Yillik aylanmasi 1,0 mlrd so‘mgacha bo‘lgan YATT va o‘zini o‘zi band qilgan shaxslar uchun AOS stavkasini 

1 foiz miqdorida belgilash;
– Raqamli platformalarda generatsiya qilingan elektron to‘lovlarni qabul qiluvchi maxsus QR kod mavjudligini 

chakana savdoning majburiy talabi sifatida belgilash;
– Maxsus QR kod mavjud emasligini ONKTni qo‘llamaslik holatiga tenglashtirish.
Taxminiy iqtisodiy mantiq quyidagicha: soliq yuki past (1%) bo‘lgan sharoitda subyektlar aylanmani 

yashirishdan oladigan iqtisodiy manfaat kamayadi, aksincha faoliyatni rasmiylashtirish foydaliroq bo‘lib qoladi. 
QR kod esa to‘lovlarni avtomatik identifikatsiya qilish va operatsiyalarni ONKT bilan real vaqt rejimida bog‘lash 
vositasi bo‘lib xizmat qiladi.

Prognoz hisob-kitoblar shuni ko‘rsatadiki, barcha hududlarda 2026-yil uchun kutilgan YATT bo‘yicha soliq 
tushumlari 2025-yilgi ko‘rsatkichlarga nisbatan yuqori bo‘ladi. Toshkent shahrida bu o‘sish ayniqsa sezilarli 
bo‘lib, 1% AOS rejimi va majburiy QR kod tizimining kombinatsiyasi yashirin realizatsiyani qisqartirish hamda 
soliq bazasini kengaytirish uchun samarali vosita ekanini tasdiqlaydi. Ushbu taklif O‘zbekiston Respublikasi 
Prezidentining 2025-yil 12-avgustdagi PQ-247-son qarori bilan amaliyotga joriy etildi.

2	  Manba: Oʻzbekiston Respublikasi Soliq qoʻmitasi maʻlumotlari asosida muallif tomonidan tuzilgan.

Soliq tizimida QQSga o‘tish iqtisodiy subyektlarning hisobdorligini oshirish, shuningdek, qayta ishlov 
sanoatida kirish va chiqish QQS zanjirini to‘g‘ri shakllantirish nuqtayi nazaridan muhim ahamiyat kasb etadi. 
Biroq amaliy kuzatuv shuni ko‘rsatdiki, AOS to‘lovchilari ichida QQSga o‘tgan subyektlar ulushi atigi 1,4 foizni 
tashkil etgan. Bu ko‘rsatkich o‘tishdagi to‘siqlar — buxgalteriya xarajatlari, moslashish muddati va moliyaviy 
jarimalar xavfi — sababli QQSga o‘tishdan qochish holatlari mavjudligini ko‘rsatadi.

Ushbu muammoni hal qilish maqsadida quyidagi rag‘batlantirish choralari majmuasi ishlab chiqildi va 
asoslandi:

– AOSdan ilk bor QQSga o‘tgan tadbirkorlik subyektlarini bir yil davomida foyda solig‘idan ozod etish;
– QQS to‘lovchisi sifatida soliq organlarida hisobga qo‘yish tartibini buzganlik uchun moliyaviy jarimalarni 

6 oy davomida qo‘llamaslik;
– O‘tish davrida buxgalteriya xizmatlari xarajatlarining har oyda mehnatga haq to‘lashning eng kam 

miqdorining 3,5 baravaridan oshmagan qismini soliqlardan chegirib tashlash huquqini berish;
– Jismoniy shaxslardan qishloq xo‘jaligi mahsulotlari naqd pulga xarid qilinganda, barcha tadbirkorlik 

subyektlari uchun ushbu tovarlar bo‘yicha kirim hujjatlarini elektron shaklda rasmiylashtirishni joriy etish.
Empirik ma’lumotlar shuni ko‘rsatadiki, buxgalteriya xarajatlarini chegirib tashlash bo‘yicha hududlar 

kesimida Toshkent shahri birinchi o‘rinda (11,3 mlrd so‘m), undan keyin Toshkent viloyati (7,5 mlrd so‘m) 
va Farg‘ona viloyati (6,6 mlrd so‘m) turadi. Jismoniy shaxslardan naqd pulga xarid qilingan qishloq xo‘jaligi 
mahsulotlari bo‘yicha elektron rasmiylashtirish hajmi 2025-yilda 5558,7 mlrd so‘mdan 2026-yil 1-aprel holatiga 
ko‘ra 6226,6 mlrd so‘mga yetib, 12% o‘sishni ko‘rsatgan.

Amaliyot shuni ko‘rsatadiki, QQSga o‘tish sur’ati hali ham past (1,4%), biroq rag‘batlantirish choralari joriy 
etilgan davrda aylanma soliq to‘lovchilari soni va tovar aylanmasi oshgan, tadbirkorlar ishonchi kuchaygan. 
Hududlar tahlili QQSga o‘tish ko‘rsatkichlari Toshkent shahri, Qashqadaryo va Samarqand viloyatlarida yuqori, 
Jizzax va Sirdaryo viloyatlarida esa past ekanini ko‘rsatadi, bu esa maqsadli tushuntirish ishlarini kuchaytirish 
zarurligini bildiradi. Ushbu taklif O‘zbekiston Respublikasi Prezidentining 2025-yil 19-avgustdagi PQ-138-son 
qarori bilan amaliyotga joriy etildi.

Uchta yangilik o‘zaro tizimli sinergiyaga ega. Raqamli markirovka tizimi ONKT bilan integratsiyalashuvi 
shaffoflikni oshiradi, 1% AOS kichik subyektlar uchun rasmiylashuvni rag‘batlantiradi, QQSga o‘tishdagi 
imtiyozlar esa yuqori bosqichga chiqish to‘siqlarini kamaytiradi.

Xulosa va takliflar
Ushbu tadqiqot Oʻzbekistonda yashirin iqtisodiyotni qisqartirishga qaratilgan uchta oʻzaro bogʻliq soliq 

maʻmurchiligi innovatsiyasini empirik jihatdan tahlil qildi. Asosiy xulosalar quyidagilardan iborat:
– Raqamli markirovka tizimini ONKT bilan integratsiya qilish, hududlararo inspeksiya tashkil etish va 

masofaviy soliq tekshiruvini joriy etish tovar aylanmasi shaffofligini oshirgan hamda yuqori riskli mahsulot 
guruhlarida (alkogol, tamaki) qoidabuzarliklarni keskin kamaytirgan.

– YATT va oʻzini oʻzi band qilgan shaxslar uchun 1% AOS stavkasi hamda majburiy QR kod talabi 
aylanmalarni rasmiylashtirish ragʻbatini kuchaytirgan, hamda hududlar kesimida 2026-yil uchun prognoz 
qilingan soliq tushumlari sezilarli oʻsishni koʻrsatmoqda.

– AOS dan QQS ga oʻtishda ragʻbatlantirish choralari majmuasi tadbirkorlar ishonchini mustahkamlagan. 
Elektron hujjatlashtirish hajmi 2026-yil boshiga kelib 12% ga oshgan va buxgalteriya chegirma mexanizmi 
ayniqsa Toshkent shahri va yirik viloyatlarda samarali ishlagan.

Uchala yangilik ham Oʻzbekiston Respublikasi Prezidentining tegishli qarorlari (PQ-190, PQ-247, PQ-138) 
bilan amaliyotga kiritilgan boʻlib, bu ularning amaliyotda tan olinishini va milliy soliq islohotlarining muhim 
komponenti sifatidagi ahamiyatini tasdiqlaydi.

Kelgusidagi tadqiqotlarga tavsiyalar:
– Uzun davr dinamikasini kuzatish (2026–2028-yillar ma’lumotlari asosida);
– Xorazm va Sirdaryo kabi past koʻrsatkichli hududlarda sifatli tadqiqot oʻtkazish;
– Sohaviy tahlilni (savdo, ishlab chiqarish, xizmatlar kesimida samaradorlikni qiyoslash) amalga oshirish 

maqsadga muvofiq.

